
Apa kegunaan ubat ini 
APO-CARVEDILOL digunakan 
untuk merendahkan hipertensi 
(tekanan darah tinggi), merawat 
sakit dada (angina) dan merawat 
kegagalan jantung. 
 
Bagaimana ubat ini berfungsi 
APO-CARVEDILOL tergolong 
dalam kelas ubat-ubat yang 
dipanggil “beta-blockers/alpha 
blockers”. Ubat ini bertindak 
dengan menyekat aktiviti 
sesetengah bahan kimia (hormon) 
pada bahagian jantung dan saluran 
darah dan mempengaruhi kadar 
degupan jantung dan kadar kerja 
jantung. 
 
Sebelum penggunaan 
Bila anda tidak dibenarkan 
ambil 
Anda tidak boleh mengambil ubat 
ini sekiranya anda sedang hamil 
atau bercadang untuk hamil 
melainkan diberi kebenaran oleh 
doktor anda. 
Jangan gunakan APO-
CARVEDILOL jika anda alergik 
dengannya atau sebarang 
komponen dalam formulasinya 
(lihat senarai komponen pada 
bahagian terakhir seksyen ini). 
Jika anda berasa kurang sihat 
selepas mengambil ubat ini, 
maklumkan doktor anda dengan 
segera. 

 
Sebelum mula pengambilan 
Beritahu Doktor Anda  

• Tentang semua kondisi 
perubatan anda, termasuklah 
masalah pada jantung, buah 
pinggang atau organ hati 
yang lepas-lepas, asma atau 
kesulitan pernafasan; 

• Jika anda sedang menghidap 
penyakit kencing manis, 
masalah tiroid, fenomena  
Raynaud 
(kesejukan/kekejangan otot 
pada bahagian tangan atau 
kaki) atau kekejangan pada 
bahagian kaki semasa 
bersenam; 

• Jika anda menghidap atau 
pernah mendapat psoriasis 
(tompok bersisik kemerahan 
pada bahagian kulit); 

• Jika anda berjumpa doktor 
lain selain doktor jantung 
anda untuk merawat penyakit 
lain, sila beritahu doktor 
tersebut bahawa anda sedang 
mengambil APO-
CARVEDILOL; 

• Jika anda sedang hamil atau 
bercadang untuk hamil, atau 
sedang menyusukan anak. 

 
Pengambilan ubat-ubatan lain  
Beritahu Doktor Anda  
• Sebarang ubat-ubatan 

(dengan perskripsi atau tidak) 
yang anda sedang ambil, 
terutamanya anti-hipertensif, 
digoksin, insulin, 
hipoglisemiks, ubat-ubatam 
untuk perut, “tricyclic 
antidepressants” , clonidine 
dan rifampin; 

• Jika anda mengubah jumlah 
mana-mana ubat lain yang 
sedang anda ambil; 

 
Bagaimana untuk ambil 
Berapa banyak untuk diambil 
Anda ditekankan supaya 
mengambil APO-
CARVEDILOL mengikut 
arahan doktor anda dengan 
tepat. Doktor anda akan 
menentukan berapa tablet yang 
perlu anda ambil setiap hari, bila 
dan juga berapa lama. Doktor 
anda mungkin perlu menambah 
atau mengurangkan jumlah dos 
anda. 

Anda perlu menelan tablet ubat 
dengan air. Jangan kunyah atau 
pecahkan tablet ini. 
 
Bila untuk diambil 
Ambil tablet ini pada masa yang 
sama setiap hari. Anda perlu 
mengambil APO-CARVEDILOL 
bersama makanan. 
 
Berapa lama untuk diambil 
JANGAN hentikan pengambilan 
APO-CARVEDILOL tanpa 
merujuk kepada doktor anda 
terlebih dahulu. 
 
Jika anda lupa untuk ambil 
Jika anda terlupa satu dos, 
ambilnya sebaik sahaja anda 
teringat semula. Jika boleh, ambil 
dos seterusnya pada waktu yang 
ditetapkan, tetapi jangan ambil 2 
dos dalam selang masa kurang 
daripada 6 jam. 
Jika anda terlupa lebih daripada 2 
dos, hubungi doktor anda untuk 
arahan selanjutnya. Jangan 
mulakan semula pengambilan 
APO-CARVEDILOL sebelum 
menjumpai doktor anda. 
 
Jika anda ambil terlalu banyak 
(terlebih dos) 
Jika anda ada mengambil ubat ini 
lebih daripada apa yang disyorkan, 
hubungi doktor anda atau 
bahagian kecemasan pada hospital 
yang berdekatan serta-merta. 
Tunjukkan botol ubat ini kepada 
dan ubat-ubat lain yang sedang 
anda ambil kepada doktor anda. 
 
Dalam masa penggunaan 
Perkara yang harus dilakukan 
Tiada 
 
Perkara yang dilarang 
Tiada 
 
Perkara yang perlu berhati-hati 
Jika anda mengalami pening-
pening atau kelesuan dalam 
pengambilan ubat ini, jangan 
memandu atau kemudi sebarang 
peralatan mesin. 
Anda perlu lebih berhati-hati pada 
awal pengambilan atau perubahan 
pengambilan dos APO-
CARVEDILOL. 
APO-CARVEDILOL tidak boleh 
diambil dengan minuman alkohol. 

Kesan sampingan 
Sesetengah pesakit boleh 
mendapat kesan sampingan yang 
tidak diingini daripada 
pengambilan APO-
CARVEDILOL. Pening-pening, 
sakit kepala, dan keletihan adalah 
salah satu daripada kesan 
sampingan yang paling biasa dan 
paling kerap didapati pada awal 
penggunaan atau perubahan dos 
APO-CARVEDILOL. Simptom-
simptom ini selalunya akan hilang 
selepas pengambilan yang 
berterusan. Jika tidak, malah 
menjadi bertambah teruk, sila 
maklumkan kepada doktor anda. 
Kesan sampingan lain adalah 
masalah berkenaan perut seperti 
cirit-birit, sembelit, mual dan 
muntah-muntah, reaksi alergi 
seperti ruam dan panas atau gatal-
gatal pada kulit, sakit pada 
bahagian tepi badan, kerap 
membuang air kecil, masalah 
pernafasan seperti semput, sesak 
nafas dan hidung tersumbat, 
murung, masalah tidur, mulut 
kering, kadar degupan jantung 
yang perlahan, pening-pening 
ketika berdiri, pengsan, sejuk 
pada tangan dan kaki, bengkak 
pada bahagian badan, 
pertambahan berat badan, mati 
pucuk, penglihatan kabur, 
kekejangan ketika bersenam. 
Jika anda menghidap fenomena 
Raynaud (kesejukan pada tangan 
atau kaki beserta perubahan dalam 
warna) dan peningkatan simptom 
kesejukan/kekejangan otot 
mungkin berlaku. 
Psoriasis (kulit bersisik) may 
mungkin berlaku jika anda sudah 
mempunyai psoriasis, ia mungkin 
menjadi lebih teruk. 
Jika anda mempunyai kencing 
manis anda mungkin menjadi 
kurang peka terhadap simptom 
hipoglisemia. Anda perlu menjaga 
kadar glukos dalam darah dengan 
teliti. Beritahu doktor anda jika 
anda menyedari sebarang 
perubahan yang nyata. 
Jika anda memakai kanta lekap, 
anda boleh mengalami kekeringan 
pada mata sepanjang pengambilan 
ubat ini. 

Jika anda mengalami sebarang 
ketidakselesaan yang luarbiasa, 
maklumkan kepada doktor anda 
dengan segera, terutamanya jika 
anda mendapat pening kepala, 
bengkak pada buku lali, keletihan 
atau sesak nafas selepas dos anda 
dinaikkan. 
 
Jumpa doktor atau ahli farmasi 
anda dengan segera jika anda 
mengalami sebarang kesan 
sampingan selepas menggunakan 
ubat ini. 
 
Anda boleh melaporkan sebarang 
kesan sampingan atau kesan 
advers ubat kepada Pusat 
Pemantauan Kesan Advers Ubat 
Kebangsaan melalui No. Tel: 03-
78835490, atau laman web 
npra.moh.gov.my [Public-> 
Reporting Side Effects to 
Medicines (ConSERF) or 
Vaccines (AEFI)] 
 
Cara penyimpanan dan 
pelupusan 
Penyimpanan 
Anda diingatkan supaya 
menyimpan APO-CARVEDILOL 
dan semua ubat-ubat lain jauh 
daripada kanak-kanak. 
Jangan gunakan ubat ini selepas 
tarikh luput yang tertera pada 
bekas ini. 
Simpan APO-CARVEDILOL 
bawah 30°C). 
 
Pelupusan 
Sekiranya anda masih mempunyai 
lebihan ubat ini selepas anda 
hentikan pengambilannya atas 
arahan doktor atau kerana anda 
dapati ubat ini telah melepasi 
tarikh luputnya, sila rujuk kepada 
ahli farmasi anda tentang langkah 
yang perlu diambil. 
 
Perihal Produk 
Bagaimana rupa ubat ini 
APO-CARVEDILOL 6.25mg: 
Setiap satunya berbentuk bujur, 
berwarna putih, bersalut saput dan 
berukir perkataan ‘APO’ pada 
satu permukaan dan ‘6.25’ pada 
permukaan yang lain. Ubat ini 
mengandungi 6.25 mg carvedilol. 

Terdapat di dalam botol berisi 30 
tablet.  
APO-CARVEDILOL 25mg: 
Setiap satunya berbentuk bujur, 
berwarna putih, bersalut saput, 
dan berukir ‘APO’ pada satu 
permukaan dan ‘C25’ pada 
permukaan yang lain. Ubat  ini 
mengandungi 25 mg carvedilol. 
Terdapat dalam botol berisi30 
tablet. 
 
Bahan Kandungan 
APO-CARVEDILOL (carvedilol) 
terdapat dalam bentuk 6.25 mg 
dan 25 mg tablet bujur putih. 
Carvedilol ialah bahannya yang 
aktif. Bahan bukan ubat lain ialah:  
laktos monohidrat, 
mikrokristalline selulosa, 
croscarmellose sodium, 
magnesium stearate, hidroksiethyl 
selulosa, polyethylene glycol dan 
titanium dioksida.  
 
Nombor Pendaftaran Malaysia 
Apo-Carvedilol 6.25mg tab (MAL 
06111374ARZ) 
Apo-Carvedilol 25mg tab (MAL 
06111375ARZ) 
 
Pengilang dan Pemegang 
Pendaftaran Produk 
Apotex Inc. 
150 Signet Drive 
Weston Toronto Ontario 
M9L 1T9 Canada 
 
Pharmaforte (M) Sdn Bhd 
2, Jalan PJU 3/49 
Sunway Damansara 
47810 Petaling Jaya 

